
1.vara: Ragnhild Aasen

2.vara: Astrid Vartdal de Laer
Arbeidet til Vartdal sokneråd har vore 6 ordinære soknerådsmøte i arbeidsåret 2023.  
Det har vore handsama 32 saker, mellom anna gudstenesteliste med offer, oppgåver knytt til konfirmasjonar/ jul / 17.mai / økonomi / misjonsprosjekt / plantedag på kyrkjegarden / opa kyrkje mm.

Ein stor jobb var Kyrkjevalet 2023.
I Vartdal kyrkje har det vorte døypte 9 born (2021: 9; 2022: 8) der 3 av borna var busette utanfor soknet.  
Det var 2 innmelde, 0 utmelde.                                           

18 ungdomar vart konfirmerte ( 2021: 9; 2022: 3)                                                                                 
3 ekteskap er inngått (2021: 0; 2022:1)                              

Det har vore 11 gravferder i soknet (2021: 11; 2022: 5) der 11 av desse var i kyrkja.
Det har totalt vore 27 gudstenester i 2023 (2021: 22; 2022: 25) der 1 var konfirmasjonsgudstenester, 1 på Helsetunet og 1 på Playa del Kaia.

Deltakarar på gudsteneste var 1295 (2021: 614; 2022: 1037).

1 gudstenester vart messefall grunna ras over vegen, uvér (2021: 4; 2022: 1). Dette var «Vi syng og spelar jula inn» den 16/12.
Soknerådet er takksam for eit godt og engasjert kyrkjelydsliv også i 2023. Både tilsette og mange frivillige har på mange ulike måtar bidrege til eit rikt liv i Vartdal kyrkjelyd.
Rekneskap 2023
Rekneskapen for 2023 syner eit meirforbruk på kr 2 108,62 som blir å trekke frå  disposisjonsfond.

Disposisjonsfondet utgjer kr 196 166,38.

Etter at disponering av meirforbruk kr 2 108,62 er vedteke vil disposisjonsfondet vere på kr 194 057,76
Soknet har også eit bunde fond til trusopplæring på kr 27 265,62. 

Offer til eige arbeid: kr 27 051.-  (2022: 19 575.-)  
Offer til andre: kr 35 372,- (2022: 28 084,-)
Atterhald om at rekneskapen ikkje er revidert.

Revidert rekneskap vil bli lagt fram på kyrkjekontoret så snart den ligg føre.
Den årlege fasteaksjonen til Kirkens Nødhjelp v/konfirmantane i 2023 gav kroner 
22. 792. Tidlegare år:  2017: 17.701.-;  2018: 19.037.-;  2019: 20.035 .-;  2020 (digital): 9.820.-; 2021(digital):16.196.-;  2022 (digital): 12.966,-
I tillegg hadde konfirmantane sponsorløp på konfirmantleir og samla inn kr. 5 949.-  (2022: 1.389 ) til misjonsprosjektet i Ecuador.
Den faste Gjevartenesten i soknet gav kr. 8 400.-
Kyrkjelyden sitt Årsmøte vart halde i kyrkja etter gudstenesta 23. april 2023.
Utval

I Arbeidsutvalet sit leiar, nestleiar og sokneprest.  
Arbeidet er å planlegge sakene til soknerådsmøta og leiar sender innkalling. Utvalet arbeider fram sakene for det meste ved e-postkontakt og telefon.
Hausten 2020 vart Undervisningsutvalet sett i gong med medlemer frå alle tre sokn. Frå Vartdal skulle Ragnhild Vartdal møte, men grunna Covid vart det ikkje møter.

No er utvalet i gong, og frå 01.11.2023 møter Astrid Vartdal de Laer som fast medlem, med vararepresentant Olav Sandanger Myklebust.

Gudstenestearbeidet 2023
Året 2023 var det første «normalåret» for livet i kyrkjelyden, etter fleire år med koronarestriksjonar. Mange har funnet vegen til kyrkja, anten til gudsteneste eller opa kyrkje. Det er soknerådet svært glad over. 
I dei fleste gudstenestene har to eller tre av årets konfirmantar hatt klokkarteneste, dvs. praktiske oppgåver knytt til gudstenesta som t.d. ønske velkomen og dele ut salmebøker, gå i prosesjon, hjelpe til under dåpen og samle inn takkofferet. Føresette til konfirmantane har ansvar for kyrkjekaffi. Soknerådet er takksam for innsatsen, sidan kyrkjekaffien er ein viktig møteplass for kyrkjelyden.
Siste søndagen i april feira kyrkjelyden konfirmasjonsgudsteneste i ei fullsett kyrkje og 18 flotte ungdomar var konfirmerte. Med fin solosong bidrog solist Marte Grønvold Nilsen ytterleg til at denne gudstenesta vart ein ekte «høydare». 

Den tradisjonelle friluftsgudstenesta vart òg i 2023 feira ved Playa del kaia i Barstadvik, denne gongen medio august. Også i år vart eit barn døypt der. Soknerådet bidrog med alt det praktiske rundt gudstenesta og inviterte også til kyrkjekaffi etterpå. 
Hausten 2023 byrja 16 ungdomar som konfirmantar i Vartdal sokn. Desse vart presenterte for kyrkjelyden i kveldsgudstenesta 27.august. Tradisjonen tru er konfirmantane med å utforme lysmessa som kyrkjelyden feirar på 1.advent. 
Soknerådet ønska å setje søkelyset på kyrkjelyden sitt misjonsprosjekt, Misjonsalliansen sitt arbeid i Ecuador. Den 19.november feira vi difor «misjonsgudsteneste» der misjonsprosjektet vart presentert. Soknerådet tok ansvaret for kveldsmaten etter gudstenesta, med smakebitar frå det ecuadorianske kjøken. Mange vart igjen etter gudstenesta og var einige om at dette er noko vi kan halde fram med. 
I familiegudstenesta på julaftan bidrog barnekoret PopKORn - som starta opp att i haust - med mange flotte songar og gjorde gudstenesta til ein skikkeleg fest! 
Frå statistikken ser vi at det vart heldt totalt 27 gudstenester i Vartdal sokn, mot 25 i 2022. Totalt var det 1295 deltakarar på desse gudstenestene. Dette gir eit snitt på 48 deltakarar pr gudstenestene. Det er ei auke samanlikna med 2022, men ein nedgang samanlikna åra før pandemien (snittet i 2019: 73, i 2018: 63). 

Klokkarfunksjonen i gudstenestene vart også i 2023 dekt av frivillige. Klokkarfunksjonen speler ei viktig rolle i gudstenestelivet på Vartdal. 
Constanze Lindner, som er prest under utdanning, var også i 2023 vikar for soknepresten. 
Trusopplæring 2023

Dette er ein rapport om alle trusopplæringstiltaka i Vartdal sokneråd i 2023:

I trusopplæringsåret 2023 har vi fått til nokre bra tiltak. Truopplæringsarbeidet har også i år diverre båre preg av at avdelinga trusopplæring er underbemanna. Både på grunn av sjukdom, mangel på tilsette, omstrukturering og oppgåvefordeling.

0-3 år:. Dåpsborna får ein handbrodert dåpsklut, eit bilde med kveldsbøn og eit lys. Det vart delt ut ei fadderpåse med gåve til 1., 2. og 3. dåpsdag. Smekke med «Å du som mettar» til 1. dåpsdagen, boka «Lille Sauen går seg vill» til 2. dåpsdagen og ein matboks til 3. dåpsdagen. 

1 år: Babysong: Dette tilbodet for småbarn og nybakteforeldre tilbyr ein plass for samspell mellom barn og foreldre. Barna får utfolde seg gjennom leik, song og fellesskap. Dette er eit samarbeid med Volda kyrkje. Blant anna eit par samlingar på Ørstaheimen. Inga familie frå Vartdal brukte tilbodet. 

4 år: Undretur og 4årsbok: I ei fin og fargerik familiegudsteneste mottok 6 av 11 invitete 4-åringar 4årsboka si, med undretur i kyrkja i forkant (55% deltaking).

5 år: Kirkerottekino: Det vart for første gong gjennomført kyrkjekino i Vartdal kyrkje. 3 born fekk invitasjon og 2stk kom med familiene sine og såg på film i kyrkjerommet. Eit kjekt tiltak vi kjem til å bruke meir framover. (67% deltaking)

6 år - Førsteklasses: 3 av 6 Førsteklassingar kom og vart med på gudsteneste og fikk aktivitetsboka «Alle gode ting». (50% deltaking) 

7 år  - Kyrkjeskule: Vart utsett til neste år, grunna eit lite kull. Neste år vert då begge aldersgrupper inviterte (7- og 8-åringane).   

14år: Konfirmasjon:

· Det vart innskriving av nye konfirmantar i juni– eit forenkla arrangement i kyrkja der 14åringar såg på glimt frå konfirmantåret og registrerte seg.

· Det vart ”Avspark!” på Sæbø der konfirmantar frå alle tre kyrkjer møtest og fekk undervisning og var med på aktiviteter.

· Konfirmantar vart presenterte for kyrkjelyden i presentasjonsgudsteneste.

· Konfirmantundervisningstimar med åtte ulike tema. 

Undervisningstema: 

1. Kva er gudsteneste? 2. Er alt tilfeldig eller godt planlagt? 3. Kvifor Bibel og misjon? 4. Den heilage ande og bøn 5. Kva ansvar har vi for andre menneske og naturen? 6. Døden og håpet 7. Tilgjeving og nåde. 8. Kvifor syng vi?

· Deltaking i gudstenesteliv som klokkar. Når konfirmantane får klokketenestelista får føresette ansvar for å lage kyrkjekaffi same søndagen.

· Konfirmantleir i 2 døgn på Sunnmøre Folkehøgskule. 

· Konfirmasjon: 18stk vart konfirmert i Vartdal Kyrkje i april 2023. (100% deltaking)

Skule-kyrkje samarbeid:

· Det vart skulegudsteneste med dramatisering av påskeforteljinga for 1.-4.klassingar.

· Adventsgudsteneste tidleg i desember vart også gjennomført.

Barnehage-kyrkje samarbeid:

· I både før påske og i advent fikk barnehagen invitasjon til julevandring og hadde fine stund i kyrkja.                          

Undervisningsutval: Vi har ikkje hatt anledning til å møtes slik vi skal. Dette på grunn av bemanningssituasjonen og sjukmeldingar og i tillegg at det var soknerådsval i haust.
Caroline Sefu, kateket
Diakoni 2023
Diakoni er omsorgstenesta til kyrkja. Diakoni er evangeliet i handling og blir uttrykt gjennom nestekjærleik, inkluderande fellesskap, vern om skaparverket og kamp for rettferd.                                              (Plan for diakoni i Den norske kyrkja, 2020) 

Diakonien er heile kyrkjelyden sitt ansvar, men Vartdal sokneråd har eit særleg ansvar for det lokale diakoniarbeidet i soknet. Frå september 2023 er Knut Stave i permisjon og Betty A. Ndea Søvik  har sidan då arbeidd  i 100% stilling.

Fellesskap:

· Føremiddagstreffa i Ørsta er opne for alle, men hadde ingen arrangement i 2023.

· I 2023 var det invitert mindre grupper av eldre frå Ørsta og Vartdal sokn til småtreff/kafétreff, men desse treffa har ikkje vore annonserte i avisa. Nokre gonger har det vore litt program på desse treffa, men formålet har først og fremst vore å kunne møtast til hyggeleg samvær på ein av kaf​éane i Ørsta og snakke saman.

Besøks- og omsorgsteneste:

· Institusjonsandakter vert normalt organisert kvar veke på Vartdal helsetun, unntatt i feriane.

· Telefonsamtale er ein enkel måte å komme i kontakt med folk på. Ikkje alle eldre er på sosiale media som Facebook og liknande, men mange likar å bruke telefon eller mobil for å oftare kome i kontakt med andre folk. Diakonen må gjerne få tips om folk som kan ha nytte av litt telefonkontakt eller eit besøk heime, på institusjonen eller å gå på kafé.

· Alle etterlatne i soknet har blitt invitert til helgemessegudsteneste. 

· Som medeigar i Kirkens SOS, Møre og Romsdal, er den diakonale døgnopne telefontenesta også tilgjengeleg for medlemmer i Vartdal kyrkjelyd. Dette omsorgstilbodet er for personar i ein vanskeleg livssituasjon som treng nokon å snakke fortruleg med, og også anonymt om dei vil det. Nye frivillige trengst som telefon eller chattevakter til kontora i Ålesund og Myrvåg.
Internasjonal diakoni: 

· Vartdal kyrkjelyd sitt misjonsprosjekt i Ecuador, er eit samarbeid med Den norske misjonsallianse.
· Fasteaksjonen til Kirkens Nødhjelp: Fasteaksjonen i 2023 vart gjennomført som digital dør-til-dør-aksjon i Vartdal, Hjørundfjord og Ørsta. 

· Vi har i 2023 fortsett med norskundervisning for eldre ukrainske flyktningar og andre som ikkje får tilbod om undervisning på Ørsta kommune sitt opplæringssenter. I 2023 vart denne undervisninga utført med to samlingar i veka, nokre gongar oftare etter som nye flyktningar frå Ukraina kom til Ørsta og trengte ekstra undervisning.  

· Språkkaféen som diakonen organiserer på kveldstid har blitt populær blant innvandrar frå ulike land. Språkkaféen er open for alle og vert halden på Kyrkjekontoret i Ørsta kvar torsdag frå kl. 18:00 til kl. 20:00.

Grøn kyrkjelyd: 

Vartdal kyrkjelyd har sidan 2017 vore Grøn kyrkjelyd, med felles handlingsplan saman med Ørsta, og Hjørundfjord kyrkjelydar. Sjå 

https://kirken.no/nb-NO/gronnkirke/gronn-menighet/oversikt-over-gronn-kirkelig-virksomhet/
Utfordringa er å  vidareføre måla i handlingsplanen i åra som kjem, og her kan heile kyrkjelyden ta del.

Takk til alle som har vore med å bere fram diakonien gjennom 2023! Lat oss ta diakonien med i alt arbeid i kyrkja, som ei grunnleggjande haldning og ein måte å leve på, som formar kyrkjelyden, i bøn og i praktisk omsorgsarbeid.
Betty A. Ndea Søvik, diakon
Kyrkjemusikk 2023 

Kyrkjemusikken sameinar eit åndeleg og eit musikalsk siktemål. Kyrkjemusikken tolkar og formidlar kristen tru. Han er kyrkjelyden sitt felles svar på Guds tale til oss, støttar og gir næring til det åndelege livet i kyrkjelyden. (Plan for kyrkjemusikk). 


Gudstenester 
I Vartdal sokn er kantor og organist godt involverte, i samarbeid med prest, kateket og andre tilsette, i både planlegging, førebuing og gjennomføring av gudstenester. Kyrkjemusikarane har ansvar for å ta vare på både tradisjonelle og nyare kyrkjemusikalske uttrykk i gudstenesta. Å sikre ein raud tråd i gudstenestene, samt å få ei heilheit i forhold til kyrkjeårets tekster, tema, salmar og songar er eit svært viktig arbeid. 
Gudstenestereforma legg betydelig vekt på involvering av frivillige i gudstenestene. Ein god ressurs i arbeidet med å bygge opp gudstenestetilbod og konsert - og kulturtilbod er å hente inn lokale musikkrefter som kan bidra. Dette har vi også gjort i Vartdal sokn gjennom året 2023. Nokre gudstenester utmerkar seg som særs viktige å hente inn eksterne musikkrefter til: som konfirmasjon, høgtidsdagar, konfirmantjubileum og når det er dåp. Men vi prøver å spørje solistar og andre musikarar/grupper/kor om å ta del også på «vanlege» gudstenester. Ørsta mannskor gledde oss med musikk på kveldsgudsteneste 23.april. Marte Grønvold Nilsen song på konfirmasjonsgudstenesta i Vartdal kyrkje og Jan Granum tok del ved to høver: både på 50-års feiring av konfirmantar i mai og på misjonsmarkeringa 19.november. 

22.oktober var det songgudsteneste der Ørsta kyrkjekor tok del. På julafta var det svært kjekt å ha med barnekoret PopKORn. På langfredag spelte Therese Aakre på Waldhorn. 1.påskedag tok Venche Vartdal Leite del med song. Venche har også sunge ved fleire høver i gudstenestene i løpet av 2023. 
Arbeidet med å hente inn lokale song og musikkrefter er eit svært viktig arbeid som må prioriterast. Det er spesielt viktig i mindre sokn. Å ha med eit blandakor, barnekor eller ei gruppe kan ha stor innverknad på antal besøkande på gudstenestene. Dette løftar gudstenestene! 
 

Kyrkjemusikk og trusopplæring

Kyrkjemusikk- og kulturverksemd gir eit godt grunnlag for at born og unge kan være deltakarar og ressursar for kyrkjelyden som lærande fellesskap. Denne fellesskapen er ein god arena for læring av bibeltekstar, liturgi og salmar. 

I arbeidet med konfirmantar har kyrkjemusikarane eit særleg ansvar for musikkgruppene på konfirmantleir. Desse musikkgruppene førebur seg til gudstenesta på leir og er eit svært kjekt arbeid! 
Kantor og organist tek også del i førebuing og gjennomføring av skulegudstenester gjennom året før påske og før jul, i samarbeid med prestar og trusopplærarar. Dei er også med på trusopplæringstiltak som Lys Vaken, tårnagent og, undretur og utdeling av 4-års bok for å nemne nokre arrangement. 

Babysong: Babysong er eit trusopplæringstiltak som er felles for alle tre sokna: Ørsta, Vartdal og Hjørundfjord sokn. Det blir reklamert på aktuelle facebooksider, samt lokale facebooksider for Ørsta, Vartdal og Hjørundfjord. Alle som er på dåpssamtalar i dei tre sokna får informasjon om tilbodet, samt dei får med seg eit skriv med datoar for hausten/våren. Det har vore god oppslutning rundt tilbodet. Våren 2023 hadde kantor Marie Austrheim Riise babysongsamlingane. Hausten 2023 tok kateket Caroline Sefu over arbeidet. Våren 2023 hadde ein 6 samlingar. Hausten 2023 hadde ein 4 samlingar. To av samlingane var på Ørstaheimen i samarbeid med pårørandegruppa.  (1 vår 2023, 1 haust 2023). Begge samlingane vart svært vellukka og godt motteke frå både «små» og «store». 

Korverksemd: Av korverksemd i Vartdal sokn finn vi barnekoret PopKORn. Dirigent er Venche Vartdal Leite. Aldersgruppe: 1-7.klasse. Antal: 16 born. Det er svært gledeleg at koret PopKORn er i gang med øvingane igjen. Dei starta opp att hausten 2023 og tok del på ei gudsteneste hausten 2023. Dei har også teke del ved fleire andre arrangement utanfor kyrkjeleg regi, som feiringa av Ørsta kommune sitt 140års jubileum og julevandringa på Vartdal. Det er svært viktig å ha eit barnekor i soknet og koret har stor betydning for gudstenesteliv og kyrkjelyden i Vartdal sokn, då særskilt ved familiegudstenester. Dette korarbeidet bør ein verkeleg satse på framover! Vi vil rette ei stor takk til dei frivillige som tek del i dette arbeidet. De gjer ein svært viktig jobb!

Vi syng og spelar jula inn

Laurdag 16 desember 2023 kl.17.00 var det planlagt «Vi syng og spelar jula inn» i Vartdal kyrkje. Utøvarar hadde meldt seg på og programmet var klart. Dei som skulle ta del var: Vartdalstranda Generasjonskorps, Morten Bollerud, Morkakoret, andakt v/Spr. Arne Moltubak, Morten Bollerud og John Inge Bjøringsøy, Cantando. Dessverre måtte ein avlyse arrangementet grunna ras og stengde vegar. 

Songmøte med  Gunila og Johan Sigvarsson
Fredag 22.september vart det arrangert songmøte med Gunhila og Johan Sigvarsson. Den svenske duoen gledde med allsidig song og musikk. Songmøtet vart eit samarbeid mellom Vartdal sokneråd og Lindis Holsæker m.fl.. Både publikum og arrangørane var begeistra og kan tenke seg å arrangere slikt igjen. 

Kyrkjemusikarar 2023

Marie Austrheim Riise, kantor i 100% stilling 
John Inge Leira Bjøringsøy, organist i 60 % stilling. 

Musikarar som har teke del på gudstenester, konsertar o.l i 2023: 
Vi vil rette ei stor takk til alle som har teke del på gudstenester, konsertar og liknande arrangement i Vartdal sokn gjennom året 2023. Vi set svært stor pris på at de tek del og vi ynskjer å rette ei stor takk til dykk. De gjer alle ein svært viktig jobb! Fleire av dykk har også teke del ved fleire høver i løpet av året. Tusen takk!
Venche V. Leite (song), PopKorn (kor), Ørsta kyrkjekor (kor) Jan Granum (flygelhorn/trompet), Ørsta mannskor (kor), Marte Grønvold Nilsen (song), Therese Aakre (Waldhorn), Gunila og Johan Sigvarsson (Song). 

Marie Austrheim Riise

Kantor i Vartdal kyrkje,
12.02.2024.
Anna arbeid 
Klokkarstillinga er basert på frivillige frå soknet, innsparte midlar blir overført frå Fellesrådet med tanke på arbeid innafor trusopplæring. Ørsta kyrkjelege fellesråd overførar årleg 23.000 kr for frivillig kyrkjetenar/klokkarteneste. 
Kyrkjelyden sitt kyrkjelydsmøte vart halde i kyrkja etter gudstenesta 23. april.

Soknerådet arrangerte pizzafest for konfirmantane på Varden den 13. april.

Prestevikar Constanze Lindner la ned blomar ved bautaen 17. mai 2023.
Etter omfattande oppussingsarbeid gjennom heile 2023 er kyrkja no endeleg ferdigstilt, og berre mindre målingsarbeid med toppstrøk på nordveggen står att til våren. Arbeidet har vore krevjande og kostbart, men no skal kyrkja vere i god stand for mange år framover. 

Punktleg på julaftan var òg videooverføringa til Vartdal helsetun på plass igjen, etter fleire månadar der denne var ute av drift. Soknerådet rettar stor takk til kyrkjeverja Jørn Velle for innsatsen med å få ordna dette. 

I 2023 vart det gjennomført kyrkjeval. Det sitjande soknerådet var nominasjonsnemnd. Lista med 11 kandidatar til soknerådsvalet vart lagt fram i mars. Fire personar frå soknerådet var på valkurs i august. Det var førehandsrøysting digitalt, på kyrkjekontoret kvardagane, på Vartdal helsetun den 25.august og i Vartdal kyrkje den 27.august.  

På sjølve valdagen vart valet halde den 11. september på Vartdal skule, og fleire frå soknerådet stilte som i vakter i vallokalet. 
Valdeltaking i Kyrkjevalet 2023 var på totalt 20% i Vartdal sokn.  
For Soknerådsvalet var det 15% oppslutning og for Bispedømerådsvalet var det 8%.

Det vart organisert røsslynglaurdag den 9. september, der soknerådet stilte med kake, vaflar og kaffi og SPAR i Vartdal selte lyngplantar for planting på gravane.  

Fungerande sokneprest og Vartdal sokneråd vil gjerne få rette ei stor takk til alle dei frivillige som tek del i alt arbeid og gudstenesteliv i kyrkjelyden. De gjer eit svært viktig arbeid; 

Hjarteleg takk! 

Jenny Ullgren 




Constanze Lindner

leiar Vartdal sokneråd


prestevikar/prest under utdanning
